
დანართი №3
მოდული

1. ზოგადი ინფორმაცია
	სახელწოდება:                                                                                       
	მოქალაქეობა     

	მოდულზე დაშვების წინაპირობა:                                                     
	საბაზო განათლება

	მოდულის მიზნები:

მოდულის აღწერა:

მოდული ეფუძნება ზოგადი განათლების ეროვნულ მიზნებს და მთელი სიცოცხლის მანძილზე სწავლის კომპეტენციებს; შეესაბამება ეროვნული სასწავლო გეგმის ისტორიის, გეოგრაფიისა და მოქალაქეობის საშუალო საფეხურის სტანდარტებს. 
2. სტანდარტული ჩანაწერები
	მოდულის სწავლა-სწავლების მიზანია:  
საქართველოსა და მსოფლიოს ისტორიასთან და თანამედროვეობასთან დაკავშირებული საზოგადოებრივ-პოლიტიკური მოვლენების შესწავლის გზით სტუდენტს: 
-   დაანახოს ადამიანი მთავარ ღირებულებად; 
-   დაეხმაროს საკუთარი თავის პიროვნებად აღქმასა და თვითგამოხატვაში; 
- გამოუმუშავოს მზრუნველი დამოკიდებულება/პასუხისმგებლობა საკუთარი პიროვნების, ოჯახის, თემის, ქვეყნის, მსოფლიოს, ბუნებრივი გარემოს მიმართ;
-   გაუღვივოს ინტერესი საზოგადოებრივ-პოლიტიკური  პროცესებისა და მოვლენების მიმართ; 
- ჩამოუყალიბოს მოქალაქეობრივი პასუხისმგებლობა და საზოგადოებრივ-პოლიტიკურ პროცესებში მონაწილეობის კულტურა; 
-    განუვითაროს  სოციალური კვლევისთვის საჭირო უნარები; დაეხმაროს შეძენილი ცოდნის ახალ სიტუაციასთან მიმართებით გამოყენებაში;
-   ჩამოუყალიბოს ეროვნული და ზოგადსაკაცობრიო ღირებულებები;
-   ხელი შეუწყოს პატრიოტი მოქალაქის აღზრდას, რომელსაც ექნება პატივისცემა ეროვნული სიმბოლიკისა და დღესასწაულების, საქართველოს ისტორიის, გეოგრაფიის, სახელმწიფო ენისა და კულტურის  მიმართ.  



	სწავლის შედეგი
პროფესიულ სტუდენტს შეუძლია:
	შესრულების კრიტერიუმები
	კომპეტენციის პარამეტრების ფარგლები
	შეფასება

	(1) დემოკრატიის პრინციპების სივრცე-დროით ჭრილში გააზრება არგუმენტირებული, ღირებულებებზე დაფუძნებული, ინფორმირებული და მდგრადი განვითარების პრინციპებზე ორიენტირებული გადაწყვეტილებების მისაღებად

	სამიზნე ცნება - „საზოგადოება“  - სტუდენტმა უნდა გააცნობიეროს, რომ ადამიანის პიროვნული განვითარება და სოციალიზაცია ერთმანეთისგან განუყოფელი პროცესებია. ადამიანზე მნიშვნელოვან ზეგავლენას ახდენს საზოგადოების სტრუქტურა.  სხვადასხვა ისტორიულ პერიოდში არსებული საზოგადოებებს/საზოგადოების ტიპებს/მოდელებს ერთმანეთისგან განასხვავებს: მოსახლეობის სტრუქტურა და დემოგრაფიული ქცევა; მრავალფეროვნების მართვის კულტურა, სოციალური გამოწვევები (მაგალითად, ჯანდაცვა, განათლება, რესურსებზე არათანაბარი ხელმისაწვდომობა, სამოქალაქო უსაფრთხოება).   
სტუდენტმა უნდა შეძლოს:

- ფაქტორების გაანალიზება, რომელიც ზეგავლენას ახდენს ადამიანის პიროვნულ განვითარებაზე/სოციალიზაციაზე;

-  სხვადასხვა ისტორიულ პერიოდში და გეოგრაფიულ არეალში არსებული საზოგადოების ერთმანეთთან შედარება არსებითი ნიშან-თვისებების მიხედვით (დემოგრაფიული ქცევა, სოციალიზაცია, სოციალური პრობლემები და გამოწვევები, მრავალფეროვნების მართვა).
სამიზნე ცნება - „ძალაუფლება“ -  სტუდენტმა უნდა გააცნობიეროს, რომ პოლიტიკის წარმოება ძალაუფლებისთვის ბრძოლასთან ერთად საზოგადოებისთვის აქტუალური/სასარგებლო იდეების ადვოკატირებასთან ასოცირდება. მის წარმართვაში მონაწილეობას ღებულობს როგორც კონკრეტული ადამიანები და ინტერესთა ჯგუფები, ისე სახელმწიფო ინსიტიტუტები. ხელისუფლებას პოლიტიკის შემუშავებისა და წარმოების ლოგიტიმაციას ხალხი ანიჭებს. საზოგადოებისა და სახელმწიფოს ძლიერებას პოლიტიკურ პროცესებში სამოქალაქო მონაწილეობის ხარისხი განსაზღვრავს. 
სტუდენტმა უნდა შეძლოს:

- გლობალური  პრობლემებთან და გამოწვევებთან მიმართებით დაინტერესებულ მხარეთა/სოციალურ აქტორთა  ქმედებების მიზეზ-შედეგობრივ ჭრილში გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან და მდგრადი განვითარების მიზნებთან.
სამიზნე ცნება - „საზოგადოებრივი მოვლენა/პროცესი“ - სტუდენტმა უნდა გააცნობიეროს, რომ საზოგადოების განვითარებას სხვადასხვა ტიპის საზოგადოებრივი მოვლენები და პროცესები განაპირობებს. მათი სახელდება და დაჯგუფება (ტიპოლოგიზაცია, პერიოდიზაცია) პირობითია და დამოკიდებულია მეცნიერების კონკრეტულ დარგებში (მაგალითად, გეოგრაფია, ისტორია) შემუშავებულ მეთოდოლოგიაზე (მონაცემების შეგროვება და დაჯგუფება) და კონკრეტული პიროვნებების/საზოგადოებრივი ჯგუფების ინტერესებზე.  ხშირად ერთსა და იმავე საზოგადოებრივ მოვლენას სხვადასხვა ადამიანები სხვადასხვაგვარად აღწერენ, ხსნიან და აფასებენ; განსხვავებულად განსაზღვრავენ, ასევე, მოვლენებს შორის არსებულ მიზეზ-შედეგობრივ კავშირებს.
სტუდენტმა უნდა შეძლოს:
-   სხვადასხვა ისტორიულ პერიოდსა და გეოგრაფიულ არეალში არსებული გლობალური გამოწვევების  მიზეზების შესახებ მსჯელობა და მათი შედეგების შეფასება;

-  ფაქტორების/მიზეზების ახსნა, რომელიც ადამიანების/ინტერესთა ჯგუფების მხრიდან ერთი და იმავე საზოგადოებრივი მოვლენის განსხვავებულ აღწერას, ახსნასა და შეფასებას განაპირობებს;

- საზოგადოებისთვის აქტუალური მოვლენების/პროცესების შესახებ ინფორმაციის მოპოვება, დამუშავება და გაანალიზება; კვლევის შედეგების სხვადასხვა ფორმით წარმოდგენა.

	თემა 1. მიგრაცია და სოციალური მობილობა თემა გულისხმობს საქართველოსა და მსოფლიოში მიმდინარე გლობალური  დემოგრაფიული პროცესების (მაგალითად, მოსახლეობის რაოდენობის ზრდა, აღწარმოება, დემოგრაფიული გადასვლა, მიგრაციები) კვლევას. ყურადღება მახვილდება მოსახლეობის სტრუქტურაზე   და სხვადასხვა ისტორიულ პერიოდში არსებულ საზოგადოების ტიპებზე/მოდელებზე. 
თემა 2.  კეთილდღეობის ეკონომიკა 
თემა გულისხმობს ფაქტორების შესწავლას/კვლევას, რომელიც ადამიანის კეთილდღეობასა და ბედნიერების განცდას განაპირობებს. განსაკუთრებული ყურადღება მახვილდება სხვადასხვა ისტორიული ეპოქისთვის და გეოგრაფიული გარემოსთვის დამახასიათებელი ეკონომიკის ტიპების განხილვასა და შრომის გეოგრაფიულ დანაწილებაზე.
თემა 3.  მართვა და ლიდერობა

თემა გულისხმობს სხვადასხვა ისტორიულ პერიოდისთვის დამახასიათებელი პოლიტიკური პროცესებისა და პოლიტიკური კულტურის თავისებურებების კვლევას. განსაკუთრებული ყურადღება მახვილდება საქართველოს ისტორიასა  თანამედროვე საზოგადოებისთვის აქტუალურ პოლიტიკურ პროცესებზე;  მმართველობის ფორმებზე, ტერიტორიულ-ადმინისტრაციულ მოწყობაზე.
თემა 4.  კულტურა და გლობალიზაცია

თემა გულისხმობს საქართველოსა და მსოფლიოში სხვადასხვა ისტორიულ პერიოდში განხორციელებული გლობალური მსოფლმხედველობრივი ტრანსფორმაციებისა და მათი გამომწვევი მიზეზების კვლევას. სოციალურ-ეკონომიკურ, პოლიტიკურ, კულტურულ გლობალიზაციას. 
	პრაქტიკულიდავალება

	(2) პოლიტიკური კულტურის განვითარების პროცესის სივრცე-დროით ჭრილში გააზრება სოციალურ-პოლიტიკურ ცხოვრებაში აქტიური მონაწილეობის მისაღებად

	
	
	

	(3) საზოგადოებრივი მოვლენებისა და პროცესების გაანალიზება სივრცე-დროით ჭრილში  ინფორმირებული, მდგრადი განვითარების პრინციპებზე ორიენტირებული გადაწყვეტილებების მისაღებად;  საზოგადოების განვითარების თავისებურებების გასააზრებლად

	
	
	

	
	
	
	

	დაზუსტებები მოდულის განხორციელებასთან დაკავშირებით 


	მოდულში „მოქალაქეობა“ სწავლის  შედეგები ურთიერთდაკავშირებულად მუშავდება სავალდებული თემების ფარგლებში. ყველა სწავლის შედეგი სპირალურად მუშავდება ყველა თემაში.
სწავლა-სწავლების პროცესში:

· პროფესიული საგანმანათლებლო პროგრამების განმახორციელებელმა დაწესებულებებმა უნდა დაიცვან თემების ზემოთ შემოთავაზებული თანმიმდევრობა;

· საკითხების სელექციისას ყველა თემაში გათვალისწინებული უნდა იქნეს საქართველოს კონტექსტი;
· სასწავლო პროცესი უნდა დაეფუძნოს კონტექტს-მაგალითებს, რომელიც ტრანსდისციპლინურია/არ გულისხმობს მხოლოდ რომელიმე ერთი საგნისთვის (ისტორია, გეოგრაფია, მოქალაქეობა) აქტუალურ  პრობლემებს.
კავშირი დარგობრივ მოდულებთან: მოდულით გათვალისწინებული შედეგების მისაღწევად მიზანშეწონილია შესასწავლ პროფესიასთან დაკავშირებული პროექტების დამუშავება და შესაბამისი თემატიკის კვლევა. 
რეკომენდაციები სპეციალური საგანმანათლებლო საჭიროების (სსსმ) და შეზღუდული შესაძლებლობების მქონე (შშმ) პროფესიული სტუდენტების სწავლებისათვის
საჭიროების შემთხვევაში, სპეციალური საგანმანათლებლო საჭიროების მქონე პროფესიული სტუდენტისთვის საგანმანათლებლო დაწესებულების მიერ მუშავდება ინდივიდუალური სასწავლო გეგმა, რომელიც ეფუძნება პროფესიულ საგანმანათლებლო პროგრამას/მოდულს და წარმოადგენს მის მოდიფიკაციას (მისაღწევი სწავლის შედეგების თვისებრივ ან რაოდენობრივ ცვლილებას) და/ან აკომოდაციას (სწავლებისა და შეფასების მიდგომებში ცვლილებას მისაღწევი სწავლის შედეგების ცვლილების გარეშე) და, შესაბამისად, აზუსტებს სპეციალური საგანმანათლებლო საჭიროების მქონე პროფესიული სტუდენტისთვის საჭირო  დამატებით საგანმანათლებლო მომსახურებას. 

ინდივიდუალური სასწავლო გეგმა გამოიყენება როგორც სახელმძღვანელო სპეციალური საგანმანათლებლო საჭიროების მქონე პროფესიული სტუდენტის საგანმანათლებლო პროცესის განხორციელებისთვის. ინდივიდუალური სასწავლო გეგმის ფარგლებში სპეციალური საგანმანათლებლო საჭიროების მქონე პროფესიული სტუდენტის მიმდინარე შეფასება ხორციელდება ინდივიდუალურად, განსაზღვრულ მისაღწევ სწავლის შედეგებთან, ხოლო საბოლოო შეფასება− საგანმანათლებლო პროგრამის/მოდულის მოთხოვნებთან მიმართებით.


3. დამხმარე ჩანაწერები

3.2. მოდულის განხორციელებისთვის საჭირო საათობრივი მოცულობა:

3.3. სასწავლო რესურსი

მოდულის სწავლებისას შესაძლებელია გამოყენებული იქნეს ა(ა)იპ - პროფესიული უნარების სააგენტოს მიერ ინტეგრირებული ზოგადი მოდულისთვის შექმნილი სასწავლო პროცესისა და თემატიკის შესაბამისი სასწავლო რესურსი ან/და ზოგადი განათლების საშუალო საფეხურის გრიფირებული სახელმძღვანელოები.[image: image1.png]

